
 

 

1 

 

 

ᔮᓄᐊᕆ 31, 2025 

 

ᑎᑎᕋᖅᑕᐅᔪᑦ ᐅᖃᐅᓯᒃᓴᖏᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ - 

ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓂᕐᔪᑎᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᐱᖁᔭᕋᓛᓕᕆᔨᒃᑯᑦ ᐊᐅᓚᑦᓯᕕᖓ 

ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᔾᔪᑎᒋᓪᓗᒋᑦ: “ᓇᓂᑦᑎᓯ 2 - ᓇᓄᕐᓂᒃ 

ᐊᖑᓇᓱᒃᑕᐅᔪᓂᒃ ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ ᐊᖑᓇᓱᒃᑕᐅᔪᓐᓇᖅᑐᓂᒃ) ᐊᒻᒪᓗ 

ᐊᑐᖅᑕᐅᔪᑦ ᓇᓐᓄᒍᓇᐅᑎᑦ” 

 

ᑕᒪᐃᓐᓄᑦ ᐅᖃᐅᓯᒃᓴᐃᑦ 

• ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᐃᓕᓴᖅᓯᕗᖅ ᒪᕐᕉᖕᓂᒃ 

ᐊᑐᓕᖅᑕᐅᖁᔭᓂᒃ ᑐᓂᔭᐅᔪᑦ ᑖᒃᑯᓇᖓᑦ ᓄᓇᕗᑦ ᒐᕙᒪᒃᑯᑦ (ᐊᕙᑎᓕᕆᔨᒃᑯᑦ) ᑖᒃᑯᓄᖓ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᒫᒃ: 

1. ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᐊᑐᓕᖅᑕᐅᖁᔨᕗᑦ ᐃᒪᐃᒻᒪᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᑐᑦ ᐲᖅᑕᐅᓗᓂ 25% ᑭᒡᓕᐊ ᑖᒃᑯᓄᖓ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᐊᖅᑕᐅᓂᖓ.  

2. ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᓱᓕ ᐊᑐᓕᖅᑕᐅᖁᔨᕗᑦ ᑖᒃᑯᐊ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᓕᓯᓗᑎᒃ ᓄᓇᕗᑦ ᒐᕙᒪᒃᑯᑦ ᓴᕿᑦᑎᑦᑎᐊᒃᑲᓐᓂᖁᓪᓗᒋᑦ 

ᐊᖑᓇᓱᒃᑕᐅᔪᓂᒃ ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ ᐊᖑᓇᓱᒃᑕᐅᔪᓐᓇᖅᑐᓂᒃ 

ᑕᒪᒃᑯᐊ ᐊᑐᖅᑕᐅᔪᑦ ᓇᓐᓄᒍᓐᓇᐅᑎᑦ ᐅᖃᐅᓯᐅᓂᐊᖅᑐᑐᐊᑦ ᑲᑎᒪᔨᓄᑦ ᑐᓂᔭᐅᓗᑎᒃ 

ᑕᐃᑲᓂ ᐊᒃᑐᖅᑕᐅᔪᑦ ᐅᒃᐱᕈᓱᒃᐸᑕ ᓱᓕᔪᖅ ᐃᓱᒫᓘᓯᒋᔭᑎᒃ ᓇᓄᕐᓄᑦ 

ᓴᐳᓐᓂᐊᖅᑕᐅᓂᖏᓐᓄᑦ. 

 

• ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᐃᓕᓴᖅᓯᕗᖅ ᑖᒃᑯᐊ  

ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᐊᑐᓕᖅᑎᑕᐅᖁᓪᓗᒍ ᐲᖅᑕᐅᓗᑎᒃ ᐊᖑᓇᓱᒃᑕᐅᔪᓂᒃ 

ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ ᐊᖑᓇᓱᒃᑕᐅᔪᓐᓇᖅᑐᓂᒃ ᑎᑎᕋᖅᓯᒪᔪᑦ 5.7.2.1: 

“ᑐᒃᓯᕋᖅᑐᑦ ᐱᑎᑕᐅᔪᓐᓇᕐᓗᑎᒃ ᐊᒥᓲᓂᖅᓴᓂᑦ 25% ᓇᓐᓄᒃᑕᐅᔪᓐᓇᖅᑐᓂᒃ ᖃᖓᑐᐃᓐᓇᖅ 

ᐊᕐᕌᒍᒥ ᐊᐅᓪᓚᖅᑎᑕᐅᑲᐅᑎᒋᖃᑦᑕᕐᓗᑎᒃ ᑖᒃᑯᓄᖓ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᕿᒥᕐᕈᐊᖅᑕᐅᓂᐊᕐᒪᑕ ᓴᐳᒻᒥᔭᐅᔭᕆᐊᖃᕐᒪᖔᑕ ᐃᓲᒫᓗᑕᐅᒃᐸᑕ.” 

 

• ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᐃᓕᓴᖅᓯᔪᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᑎᑭᐅᑎᓯᒪᓕᕐᒪᑕ ᑖᔅᓱᒧᖓ ᐊᑐᓕᖁᔭᐅᔪᒧᑦ ᒪᓕᒃᖢᑎᒃ “ᐊᒥᓱᓂᒃ 

ᑐᓴᒐᒃᓴᓂᒃ ᐅᖃᖃᑎᒌᒍᑕᐅᓯᒪᔪᓂᒃ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓂᑦ ᑕᐃᒪᖓᓂ 

ᐊᖑᓇᓱᒃᑕᐅᔪᓂᒃ ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ ᐊᖑᓇᓱᒃᑕᐅᔪᓐᓇᖅᑐᓂᒃ 

ᓴᕿᑕᐅᓚᐅᖅᓯᒪᖕᒪᑦ” ᐊᒻᒪᓗ ᑐᓂᓯᓚᐅᖅᑐᑦ ᑐᓴᒐᒃᓴᒥᖕᓂᒃ ᑖᒃᑯᓄᖓ ᐊᕙᑎᓕᕆᔨᒃᑯᑦ ᐊᒻᒪᓗ 

ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᑎᓯᐱᕆ 17, 2024 ᑕᐃᒪᒎᖅ ᑐᓂᓯᓂᐊᕋᓯᒃ 

ᐊᑐᓕᖅᑕᐅᖁᔭᒥᖕᓂᒃ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᕕᕗᐊᕆ 2025 

ᑲᑎᒪᓕᖅᐸᑕ. 

 

• ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᐃᓕᓴᖅᓯᓯᒪᔪᑦ ᐃᓱᒫᓘᑎᓂᒃ 

ᓴᕿᑕᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᐱᔾᔪᑎᒋᓪᓗᒋᑦ ᑭᖑᕙᖅᓯᒪᔪᓐᓇᖅᑐᑦ 

ᕿᒥᕐᕈᐊᖅᑕᐅᓗᑎᒃ ᑐᒃᓯᕌᖑᔪᓄᑦ 25% ᒪᓕᒃᖢᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 

ᐱᖓᓱᐃᖅᖢᑎᒃ ᑲᑎᒪᖃᑦᑕᖅᑐᑦ ᐊᑕᐅᓯᕐᒥ ᐊᕐᕌᒍᒥ. 

 

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᐅᒃᐱᕈᓱᒃᑐᑦ ᖃᓄᐃᓕᖓᓕᖅᐸᑕ 

ᓇᓂᑦᑎᓯ 2-ᒥ ᑐᓂᔭᐅᓯᒪᔪᑦ ᐊᒃᑐᐃᓗᑎᒃ ᒐᕙᒪᑐᖃᒃᑯᑦ ᐊᐅᓚᑦᑎᕕᖓᓂ ᒪᓕᒐᖃᕐᕕᖓᓐᓂ. ᒪᓕᒃᖢᒋᑦ, 

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᑐᓂᓯᔪᒪᔪᑦ ᐊᑖᓂ ᑎᑎᕋᖅᓯᒪᕗᑦ 

ᓇᓗᓇᐃᑦᑎᐊᖅᓯᒪᔪᑦ ᐊᐱᖁᑎᑦ ᐃᓱᒪᒋᔭᐅᔭᕆᐊᖃᖅᑐᑦ ᑖᒃᑯᓇᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ:  

 

1. ᐱᔾᔪᑎᒋᓪᓗᒋᑦ ᖃᓄᐃᓕᖓᑎᑦᑎᓕᕐᓂᖅ ᓇᓄᕐᓄᑦ ᖃᐅᔨᓴᖅᑕᐅᒋᐊᖃᕐᓗᑎᒃ ᐊᒥᓱᓂᑦ ᐱᓕᕆᔨᐅᔪᓂᑦ 

• ᐅᑯᐊ ᐊᖑᓇᓱᒃᑕᐅᔪᓂᒃ ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ ᐊᖑᓇᓱᒃᑕᐅᔪᓐᓇᖅᑐᓂᒃ 

ᐊᑑᑎᖃᖅᑐᑦ ᑕᒪᐃᓐᓄᑦ ᓇᓄᕐᓄᑦ ᓄᓇᕗᒻᒥ. ᑕᐃᒪᓐᓇᐅᖕᒪᑦ, ᐊᑐᓕᖅᑕᐅᖁᔨᕗᒍᑦ 

ᐊᓯᖑᖅᑎᑦᑎᓗᑎᒃ ᐊᖑᓇᓱᒃᑕᐅᔪᓂᒃ ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ 

ᐊᖑᓇᓱᒃᑕᐅᔪᓐᓇᖅᑐᓂᒃ ᐊᐅᓚᑕᐅᓂᖏᑦ ᖃᓄᐃᓕᖓᑎᑕᐅᔪᓐᓇᖅᑐᑦ ᓇᓄᐃᑦ ᐊᑐᓂ 

ᓴᖕᖏᓂᖃᕐᕕᐅᒃᐸᑕ ᑕᐃᒪᓗ ᐊᑐᖅᓯᒋᐊᖃᕋᔭᖅᑐᑦ ᐊᒥᓱᓂᒃ ᐊᖏᖅᓯᖃᑦᑕᕆᐊᖃᖅᑎᓪᓗᒋᑦ. 

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᐃᑲᔪᖅᑐᑦ 

ᓄᖑᑕᐅᕙᓪᓕᐊᓐᖏᓪᓗᑎᒃ ᓇᓐᓄᒃᑕᐅᓇᓱᖃᑦᑕᕈᓐᓇᖅᑐᑦ ᐊᒻᒪᓗ ᓇᓕᖃᕇᒥᒃ 

ᐊᑐᖅᑕᐅᔪᐃᓐᓇᐅᑎᒃ ᐊᖑᓇᓱᒃᑕᐅᔪᓐᓇᖅᑐᑦ ᐊᕙᑖᓂᑦ ᐊᑕᔪᓂᒃ ᓄᖃᑕᑎᒋᓐᖏᑕᓂᒃ ᑖᒃᑯᓄᖓ 

ᐱᔪᓐᓇᐅᑎᖃᖅᑐᓄᑦ. ᖃᓄᖅ ᐱᓕᕆᔾᔪᓯᖃᕐᓂᐊᖅᐸᑦ ᒫᓐᓇᐅᔪᖅ ᐃᓕᔭᐅᓯᒪᔪᓂᒃ ᑐᓴᕐᑎᑦᑎᓂᐊᕐᓗᑕ 

ᐃᓱᒪᓕᐊᖑᔪᓂᒃ ᐱᔾᔪᑎᒋᓪᓗᒋᑦ ᐊᑐᖅᑕᐅᓂᐊᖅᑐᑦ ᓇᓐᓂᒍᓐᓇᐅᑎᑦ ᐊᕙᑖᓂᑦ ᑖᒃᑯᐊᒃ 

ᓄᓇᖃᑎᒌᓐᖏᑦᑐᑦ ᓴᖕᖏᓂᓖᑦ? ᑐᑭᓯᕋᕆᐊᖃᖅᐱᑕ ᐊᓯᖑᖁᔨᓗᑕ ᑖᒃᑯᓄᖓ ᐊᖑᓇᓱᒃᑕᐅᔪᓂᒃ 

ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ ᐊᖑᓇᓱᒃᑕᐅᔪᓐᓇᖅᑐᓂᒃ ᑐᑭᓯᓇᖅᓯᑎᓪᓗᒋᑦ 

ᓇᓕᐊᑐᐃᓐᓇᖅ ᐊᓯᖑᕆᐊᖃᖅᑐᑦ ᑖᒃᑯᓄᖓ ᐱᓕᕆᔾᔪᓯᕐᓄᑦ? 

• ᓇᓗᓇᐃᖅᑕᐅᓯᒪᔪᖃᖅᐳᖅ ᑖᒃᑯᐊ ᐊᑐᓕᖅᑕᐅᖁᔨᕗᑦ ᐊᓯᖑᖁᓪᓗᒋᑦ ᐊᖑᓇᓱᒃᑕᐅᔪᓂᒃ 

ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ ᐊᖑᓇᓱᒃᑕᐅᔪᓐᓇᖅᑐᓂᒃ ᐊᒃᑐᐃᔪᓐᓇᖅᑐᖅ 

ᖃᐅᔨᓴᖅᑕᐅᔾᔪᓯᖓᓂ ᓇᓐᓄᒃᑕᐅᔪᓐᓇᖅᑐᓄᒃ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᖏᓐᓂᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ. ᐅᑯᐊ ᑕᖏᖏ ᖃᐅᔨᓴᕈᑎᑦ ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ ᐃᓱᒫᓘᑎᑦ (ᐃᓚᖃᖅᑐᑦ 

ᑕᐃᒪᓐᓇᓪᓚᕆᐅᔪᓄᑦ ᐊᒻᒪᓗ ᑕᐃᓐᓇᐅᓇᓱᒋᔭᐅᔪᓄᑦ ᓴᐳᓐᓂᐊᕈᑎ ᐃᓱᒫᓘᑕᐅᑎᓪᓗᒋᑦ) ᐊᒻᒪᓗ 

ᖃᓄᐃᓕᖓᓕᖅᑎᑦᑎᓂᖏᑦ ᖃᐅᔨᓇᓱᒍᑕᐅᔪᑦ ᑎᑎᖃᐅᓕᖅᑎᓪᓗᒋᑦ (ᑭᒃᑯᓕᒫᓂᑦ ᐱᔭᐅᔪᓐᓇᖅᖢᑎᒃ) 

ᐊᒻᒪᓗ/ᐅᕝᕙᓘᓐᓃᑦ ᐊᑐᖅᑕᐅᖕᒥᒍᑎᒃ ᓴᓕᓂᑦᑎᓐᓂ ᓄᓇᖃᖅᑐᓂᑦ ᒪᓕᒐᖅᑎᒍᑦ 

ᐱᔪᓐᓇᐅᑎᖃᕐᕕᖏᑦ ᐊᑐᖅᑕᐅᔪᓐᓇᕆᕙᑦ ᐊᐅᓚᑦᑎᓂᕐᒧᑦ ᐃᓱᒪᓕᐊᕆᔭᐅᔪᓐᓇᕆᕙᑦ? 

 

2. ᐱᔾᔪᑎᒋᓪᓗᒋᑦ ᓇᓄᐃᑦ ᑕᐅᖅᓰᔭᐅᖃᑦᑕᕐᓂᖏᑦ ᐊᑖᒍᑦ ᐊᖏᕈᑎᑦ ᓯᓚᕐᔪᐊᑎᒍᑦ ᑕᐅᖅᓰᓂᖅ 

ᐃᓅᓴᓗᐊᕆᔭᐅᔪᓂᒃ ᐆᒪᔪᓂᒃ ᐊᒻᒪᓗ ᐱᕈᖅᑐᓂᒃ) 

 

• ᑕᐃᒪᓗ ᑐᓂᔭᐅᔪᖅ ᓇᓗᓇᐃᒃᑯᑕᓕᖅᓯᒪᓐᖏᑦᑐᖅ ᐊᖏᕈᑎᑦ ᓯᓚᕐᔪᐊᑎᒍᑦ ᑕᐅᖅᓰᓂᖅ 

ᐃᓅᓴᓗᐊᕆᔭᐅᔪᓂᒃ ᐆᒪᔪᓂᒃ ᐊᒻᒪᓗ ᐱᕈᖅᑐᓂᒃ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 

ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᑐᓴᕐᑎᑦᑎᔪᒪᔪᖅ ᑕᑯᑐᒃᓯᒪᔭᒥᖕᓂᒃ ᑖᒃᑯᐊ ᑲᓇᑕ 

ᓂᕈᐊᖅᑕᐅᖃᓯᐅᑎᔭᐅᓯᒪᔪᑦ ᑖᒃᑯᓄᖓ ᐊᖏᕈᑎᑦ ᓯᓚᕐᔪᐊᑎᒍᑦ ᑕᐅᖅᓰᓂᖅ ᐃᓅᓴᓗᐊᕆᔭᐅᔪᓂᒃ 

ᐆᒪᔪᓂᒃ ᐊᒻᒪᓗ ᐱᕈᖅᑐᓂᒃ. ᒫᓐᓇᐅᔪᖅ, ᓇᕗᐃᑦ ᐱᔭᐅᖅᑕᐃᓕᔪᑦ ᐅᐃᒍᖅ II ᑖᒃᑯᓇᓂ ᐊᖏᕈᑎᑦ 

ᓯᓚᕐᔪᐊᑎᒍᑦ ᑕᐅᖅᓰᓂᖅ ᐃᓅᓴᓗᐊᕆᔭᐅᔪᓂᒃ ᐆᒪᔪᓂᒃ ᐊᒻᒪᓗ ᐱᕈᖅᑐᓂᒃ, ᐊᑐᕆᐊᖃᖅᑎᑦᑎᔪᑦ 

ᐊᖏᕈᑎᑦ ᓯᓚᕐᔪᐊᑎᒍᑦ ᑕᐅᖅᓰᓂᖅ ᐃᓅᓴᓗᐊᕆᔭᐅᔪᓂᒃ ᐆᒪᔪᓂᒃ ᐊᒻᒪᓗ ᐱᕈᖅᑐᓂᒃ 



 3 

ᐊᐅᓪᓚᕐᑎᑦᑎᓂᐊᕈᑎᒃ ᓄᓇᖃᑎᒋᓐᖏᑕᒥᖕᓄᑦ ᐱᔪᓐᓇᐅᑎᖃᕆᐊᓕᑦ (ᑕᐃᒪᓐᓇᐅᔭᕆᐊᖃᖅᑐᑦ 

ᐊᑖᒍᑦ ᐃᓚᖓ IV ᐊᖏᕈᑎᓂ) ᐋᕿᒃᓯᓂᐊᕐᓗᑎᒃ ᓯᓚᕐᔪᐊᒥ ᑕᐅᖅᓰᓂᖅ ᐊᖏᕈᑎᑦ ᓯᓚᕐᔪᐊᑎᒍᑦ 

ᑕᐅᖅᓰᓂᖅ ᐃᓅᓴᓗᐊᕆᔭᐅᔪᓂᒃ ᐆᒪᔪᓂᒃ ᐊᒻᒪᓗ ᐱᕈᖅᑐᓂᒃ ᐊᐅᓪᓚᕐᑎᑦᑎᓂᐊᕐᓗᓂ ᐱᔪᓐᓇᐅᑎᑦ 

ᑐᓂᔭᐅᔪᑦ ᐅᖃᐅᑎᔭᐅᓯᒪᓪᓗᑎᒃ ᓯᓚᕐᔪᐊᑉ ᓄᓇᓕᖓᓂᒃ ᑖᒃᑯᐊ ᐊᖏᕈᑎᑦ ᓯᓚᕐᔪᐊᑎᒍᑦ ᑕᐅᖅᓰᓂᖅ 

ᐃᓅᓴᓗᐊᕆᔭᐅᔪᓂᒃ ᐆᒪᔪᓂᒃ ᐊᒻᒪᓗ ᐱᕈᖅᑐᓂᒃ ᖃᐅᔨᓴᖅᑎᒻᒪᕇᑦ ᐊᖏᖅᓯᒪᑎᓪᓗᒋᑦ ᑕᐃᒫᒃ 

ᑕᐅᖅᓰᓂᖅ ᖃᓄᐃᓐᖏᑦᑐᖅ ᐆᒪᔪᖏᓐᓄᑦ  (ᖃᐅᔨᒪᔭᐅᔪᑦ ᐋᓐᓂᖅᓯᔪᓐᓇᓐᖏᑦᑐᑦ ᓇᓂᔭᐅᓯᒪᔪᕗᑦ 

ᐅᕝᕙᓘᓐᓃᑦ ᖃᓄᐃᓕᑎᑦᑎᔮᓐᖏᑦᑐᑦ ᐆᒪᔪᓂᒃ). ᑲᓇᑕ ᒫᓐᓇᕈᖅᑎᓯᒪᔭᖓ ᐊᒻᒪᓗ 

ᐅᖃᓕᒫᖓᖑᖅᑎᓯᒪᔭᖓ ᖃᓄᐃᓕᑎᑦᑎᔾᔮᓂᖏᑦᑐᑦ ᐆᒪᔪᑦ ᑎᑎᖃᖏᑦ ᒫᑦᓯ 2024 (ᐊᑐᐃᓐᓇᐅᔪᖅ 

ᐅᕘᓇ ). ᐅᓇ ᐆᒪᔪᓂᒃ ᖃᓄᐃᓕᑎᑦᑎᔮᓐᖏᓂᖓ ᑎᑎᕋᖃᓯᐅᔾᔨᓯᒪᔪᖅ ᖃᓄᐃᓐᓂᕈᓯᒪᔭᖏᓐᓂᒃ ᐊᒻᒪᓗ 

ᐃᓱᒪᒋᔭᐅᔭᕆᐊᖃᕐᓂᖏᓐᓄᒃ ᖃᐅᔨᓴᖅᑎᒻᒪᕇᑦ ᐊᖏᖅᓯᒪᖕᒪᖔᑕ ᑖᒃᑯᐊ ᖃᓄᐃᓕᑎᑦᑎᔮᓐᖏᓂᖏᑦ 

ᐆᒪᔪᓂᒃ ᐊᐅᓪᓚᖅᑎᑕᐅᖃᑦᑕᖅᐸᑕ ᐱᔪᓐᓇᐅᑎᖃᕐᓗᑎᒃ ᐱᓇᔪᒍᑎᑦᑎᒍᑦ. ᑕᐃᒪᓗ ᐅᓇ ᐅᓂᒃᑳᖅ 

ᑐᓂᓯᓯᒪᔪᖅ ᑕᒪᐃᓐᓂᒃ ᖃᐅᔨᓴᖅᓯᒪᔪᓂᒃ ᖃᓄᐃᓕᑎᑦᑎᔮᓐᖏᓂᖏᓐᓂᒃ, ᐊᑐᓂ ᐱᔪᓐᓇᐅᑎᑦ 

ᖃᐅᔨᓇᓱᒃᑕᐅᖃᑦᑕᖅᑐᑦ. ᐃᓱᒪᒋᔭᐅᑦᑎᐊᖅᓯᒪᔪᑦ ᐱᔾᔪᑎᒋᓪᓗᒋᑦ ᖃᓄᖅ ᑐᒃᓯᕋᐅᑎᑦ ᐊᓯᖑᖁᔭᐅᔪᑦ 

ᐊᖑᓇᓱᒃᑕᐅᔪᓂᒃ ᐊᐅᓚᑦᑎᕕᖓᑦ ᐊᒻᒪᓗ ᓈᓴᐅᓯᕆᔭᐅᔾᔪᓯᖏᑦ ᐊᖑᓇᓱᒃᑕᐅᔪᓐᓇᖅᑐᓂᒃ 

ᐊᒃᑐᐃᔪᓐᓇᕐᒪᑕ (ᖃᓄᑐᐃᓐᓇᖅ ᑕᐃᒪᓐᓇᓪᓚᕆᐅᒍᓂ ᐅᕝᕙᓘᓐᓃᑦ ᑕᐃᒪᓐᓇᐅᓂᐊᕋᓱᒋᔭᐅᒍᓂ 

ᓄᖑᑕᐅᕙᓪᓕᐊᓐᖏᓪᓗᑎᒃ ᓇᓐᓄᒐᓱᒍᓐᓇᖅᑐᑦ? ᑕᐃᑲᓂᓗ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 

ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ ᒫᓐᓇᐅᔪᖅ ᖃᐅᔨᒪᓐᖏᑦᑐᖅ ᐅᓄᖅᓯᒋᐊᖅᓯᒪᖕᒪᖔᑕ 

ᐱᔭᐅᔭᕆᐊᖃᕈᓐᓃᖅᑎᓯᒪᔪᑦ ᓇᓄᐃᑦ, ᐱᒻᒪᕆᐅᕗᖅ ᐃᓕᓴᖅᓯᓗᑕ ᓯᓚᕐᔪᐊᒥ 

ᖃᓄᐃᓕᖓᓕᕐᑎᑦᑎᔪᓐᓇᕐᓂᖓᓂ ᐊᓯᖑᖅᑎᑕᐅᒃᐸᑕ ᓇᓄᒃᑕᐅᓇᓱᒍᓐᓇᖅᑐᑦ ᑲᓇᑕᒥ. 

 

ᖁᔭᓐᓇᒦᒃ ᐱᕕᖃᕐᑎᑦᑎᒐᑦᓯ ᑐᓂᓯᓪᓗᑕ ᑖᒃᑯᓂᖓ ᓇᓗᓇᐃᑦᑎᐊᖅᖢᒋᑦ ᐊᐱᖁᑎᑦ ᐊᒻᒪᓗ ᑕᑯᓯᒪᔭᕗᑦ 

ᓯᕗᓂᐊᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓚᐅᓐᖏᓂᖏᓐᓂ ᐊᒻᒪᓗ ᓂᕆᐅᒃᐳᒍᑦ 

ᐅᖃᖃᑎᒌᒍᑎᒋᓂᐊᕋᑦᑎᒍᑦ ᕕᕗᐊᕆ 26, 2025. 

 

https://www.canada.ca/en/environment-climate-change/services/convention-international-trade-endangered-species/non-detriment-findings/polar-bear.html
https://www.canada.ca/en/environment-climate-change/services/convention-international-trade-endangered-species/non-detriment-findings/polar-bear.html

